PAGE  
1

Xarici Ölkələrdə Yaşayan Azərbaycanlılarla 
İş üzrə Dövlət Komitəsinin  
2003-cü ilin yekunları  barədə 

H E SA B A T I
Xarici Ölkələrdə Yaşayan Azərbaycanlılarla İş üzrə Dövlət Komitəsi ötən müddət ərzində bir çox ölkələrdə fəaliyyət göstərən diaspor təşkilatları ilə qarşılıqlı əlaqələr yaratmış, həmvətənlərimizin məskunlaşdıqları  ölkələrdə iş aparan  təşkilatların rəhbərləri ilə əhəmiyyətli görüşlər keçirilmiş və     bir sıra konkret  problemlər müzakirə edilmiş, gələcək fəaliyyət  konturları müəyyənləşdirilmişdir. 

2003-cü il ərzində xarici ölkələrdə bir sıra Azərbaycan icma və birlikləri  -   Belorusun «Azərbaycan İcmaları Konqresi», Moldova Azərbaycanlıları Konqresi,  Özbəkistan «Azərbaycan Mədəniyyət Mərkəzləri Assosiasiyası», «Azərbaycan-Norveç Assosiasiyası», Hollandiyada «Azərbaycan-Niderland cəmiyyəti», «Frankfurt Azərbaycanın dostları Cəmiyyəti»,  «Köln Azərbaycan-Türk Kültür Dayanaşma Mərkəzi»,  İsveçdə «Babək» və «Qarabağ» dərnəkləri, İspaniyada «Azəri» cəmiyyəti, «Bolqarıstan – Azərbaycan Dostluğu» Cəmiyyəti, «Çexiya-Azərbaycan Dostluq» cəmiyyəti, «Bakı» Estoniya-Azərbaycan Dostluq» cəmiyyəti, ABŞ-ın ST.Louist şəhərində «ANA» təşkilatı, Türkiyənin İzmir, Manisa və Tre şəhərlərində «Azərbaycan Kültür və Daynışma» cəmiyyətləri        və sair bu kimi yeni milli qrumlar təsis edilmişdir. 

2003-cü  ilin aprel ayında Almaniya Federativ Respublikasının  Maynts şəhərində Dünya Azərbaycanlıları diaspor təşkilatları rəhbərlərinin I Forumu keçirilmişdir.   Forumda 39 ölkədən 170 nəfər nümayəndə iştirak etmişdir. Elə bu forumda Rusiyada və Ukraynada fəaliyyət göstərən Azərbaycan birliklərinin təşəbbüsü ilə MDB ölkələrində məskunlaşmış azərbaycanlıların Azərbaycan Respublikası ilə əlaqələrinin daha da möhkəmləndirilməsi, dünya azərbaycanlıları arasında mənəvi, siyasi birliyin və həmrəyliyin təmin olunması, icmaların fəaliyyətlərinin əlaqələndirilməsi,  onların milli, dini, sosial və vətəndaş hüquqlarının müdafiəsi, mill-mənəvi dəyərlərin birgə qorunması  məqsədilə «MDB Ölkələri Azərbaycan İctimai  Birliklərinin Əlaqələndirmə Şurası» yaradılmışdır. 

2003-cü ilin   may ayında MDB Ölkələri Azərbaycan İctimai  Birliklərinin Əlaqələndirmə Şurasına daxil olan diaspor təşkilatlarının iştirakı ilə Rusiya Federasiyasının Sankt-Peterburq şəhərində   16 min soydaşımızın  qatıldığı  «Azərbaycan Respublikasının Prezidenti cənab Heydər Əliyevin yubileyinə həsr edilmiş»  böyük bayram tədbiri,   may-iyun aylarında   Dünya azərbaycanlıları diaspor təşkilatları rəhbərlərinin iştirakı ilə Türkiyənin İzmir şəhərinin  Bornova bələdiyyəsində «Azərbaycan Evinin» açılışı, İzmirin görkəmli yerlərindən birində «Azərbaycan parkının» təməlinin  qoyulması, İzmirin  «Hilton» otelində «Azərbaycan Xalq Cumhuriyyətinin  85-ci ildönümü» və «Azərbaycan diasporu: perspektivlər və reallıqlar» mövzusunda dünya Azərbaycanlıları  diaspor təşkilatı rəhbərlərinin konfransı və   Komitə tərəfindən nəşr etdirilmiş «Azərbaycan diasporuna dövlət qayğısı» kitabının təqdimat mərasimləri  keçirilmişdir. 

Hesabat ili ərzində  Bakıda səfərdə olmuş   İsrail Knessetinin (Parlamentinin) üzvü Anon Koin,  Böyük Britaniya parlamentinin Lordlar Palatasının üzvü, Dünya Yəhudilər Konqresinin vitse-prezidenti Lord Canerlə, Böyük Britaniya Parlamentinin İcmalar Palatasının üzvləri Con MakUilyam, Linda Perhamla,  Lord  Mitçellə, «Anqlo-Azəri» cəmiyyətinin sədri Lord Freyzerlə, İsveç Parlamentinin üzvləri Olle Şmidt, Andres Benqtstonla, ABŞ-ın Nyu-York şəhərində fəaliyyət göstərən «Amerikanın Azərbaycan Yəhudiləri» cəmiyyətinin sədri Yakov Abramovla,  Ukrayna Respublikasının Millətlərarası münasibətlər və Miqrasiya Komitəsinin sədri Gennadi Moskalla, rusiya Xarici İşlər Nazirliyinin Diplomatik Akademiyasının baş elmi işçisi, «Rossiyani» Analtik mərkəzin rəhbəri  Tatyana Poloskova ilə,  «Rumın-Azərbaycan Dostluq Cəmiyyətinin» sədri, senator İoann Pop de Popa ilə,  İsrail Dövlətinin Xayfa şəhərində Qafqaz Yəhudilərinin ictimai təşkilatının, «Xayfa-Bakı»,  Nyu-York şəhərində Buxara yəhudilərinin  «Şeşməqam» cəmiyyətlərinin və  Nyu-York şəhərində Rusdilli Yahudilər Konqresinin Əlaqələndirmə Şurasının, Avstriya  Respublikasının Vyana şəhər bələdiyyəsinin üzvləri, Estoniya Respublikasının hökumət və  qeyri-hökumət təşkilatlarının nümayəndələri  ilə çoxsaylı  görüşlə keçirilmişdir. 
Milli mənafeylərimiz, dövlət maraqlarımız, xalqlarımızın tarixin sınaqlarından çıxmış dostluq əlaqələri Azərbaycan, türk və yəhudi diasporlarının sıx əməkdaşlığını, taleyüklü məsələlərin həllində birgə fəaliyyətini zərurətə çevirmişdir.  Azərbaycan-türk-yəhudi diasporları bir çox mühüm məsələlərdə ortaq mövqedən çıxış edir, türkdilli xalqların diaspor təşkilatlarının tədbirləri yəhudi diasporu tərəfindən dəstəklənir. Təbii ki, bu məsələdə türkdilli xalqların diasporları arasında əməkdaşlığın xüsusi rolu var. 

Azərbaycandan köçən  dağ yəhudilərinin təşkilatları ilə keçirilmiş görüşlərdə təşkilatın üzvləri daim Azərbaycanı düşündüklərini və ölkəmizin qarşılaşdığı problemlərin həllinə  yardımçı olmağa çalışdıqlarını diqqətə çatdırmışlar. Bu təşkilatlardan   olan  «İsrail-Azərbaycan» Cəmiyyəti Azərbaycandakı çadır şəhərciklərində məskunlaşmış məcburi köçkünlərə yardım göndərmək üçün xeyriyyə aksiyalarına başlamışdır. Bundan əlavə ABŞ-dakı «Amerikanın Azərbaycan  Yəhudiləri» Cəmiyyəti ilə   bir sıra layihələrin birgə reallaşdırılması qərara alınmış,  Nyu-York şəhərindəki «Dağ Yəhudilərinin Ümumdünya Konqresinin»  təsis etdiyi «Novıy rubej» və «Buxara Yəhudilərinin «Şeşməqam» cəmiyyətinin  orqanı olan «Buxara Tayms» qəzetlərində  Azərbaycanın ictimai-siyasi həyatı barədə  müntəzəm məlumatlar verilmişdir.

        «Amerikada Yaşayan Rusdilli Yəhudilər Komitəsi», «Yəhudi Komitəsi və Yəhudi İcmaları Şurası», Nyu-York şəhərində fəaliyyət göstərən digər yəhudi icmalar ilə birgə Türkiyənin BMT-daki nümayəndəliyi qarşısında ötən ilin noyabrında İstanbulda törədilmiş terror aktları ilə bağlı türk xalqına dəstək mitinqinin keçirilməsini,  İsveç Parlamentini qondarma erməni soyqırımı ilə bağlı qəbul etdiyi qərara etiraz əlaməti olaraq Ülkücü Türk Dərnəkləri Federasiyası və  Azərbaycan Dostluq Cəmiyyətinin  Sürix şəhərində birgə mitinqin təşkili, «31 mart -Azərbaycanlıların Soyqırımı» ilə bağlı Azərbaycan həqiqətlərinin  dünya ictimayyətinə çatdırmaq  məqsədilə  İstanbul şəhərində Fatih Saraşahanə meydanındakı yürüş-mitinqi, hər il  Nyu-Yorkda keçirilən  ənənəvi «Türk yürüşündə» Azərbaycan icmalarının fəal iştirakı qeyd edilənlərə əyani sübutdur.


2003-cü ilin dekabr ayında Ankara şəhərində  Türkiyənin tanınmış siyasət və dövlət adamlarının, ali rütbəli  hərbiçilərin, elm və mədəniyyət xadimlərinin, Azərbaycanın şəhərləri ilə qardaşlaşmış vilayət valiləri və bələdiyyə başqanlarının, nüfuzlu iş adamlarının, yüksək vəzifəli dövlət məmurlarının, qeyri-hökumət təşkilatlarının və Türkiyənin aparıcı qəzet,  televiziya və radio  şirkətlərinin rəhbər və nümayəndələrinin qatıldığı  «Türkiyə-Azərbaycan ilişkiləri  XXI əsrdə» mövzusunda formun keçirilməsi və bu ilin yanvar ayında  57 türk icmasını özündə birləşdirən «Amerika – Türk Assosiasiyaları Assambleyası»nın  ABŞ-ın Vaşinqton şəhərində keçirilmiş  XXIV qurultayının ikinci gününün bütövlükdə Azərbaycana həsr edilməsi və toplantıya ABŞ-ın və Türkiyənin tanınmış siyasət və dövlət adamlarının, o, cümlədən Türkiyə Cümhuriyyətinin baş naziri cənab Rəcəb Təyyub Ərdoğanın, Türkiyənin bir sıra nazir və millət vəkillərinin, eyni zamanda ABŞ Konqresinin, Amerika və Kanadada fəaliyyət göstərən Azərbaycan diaspor təşkilatları nümayəndələrinin qatıldığı      «Azərbaycanın müasir dünyada yeri və inkişaf perspektivləri» mövzusunda praktiki konfransın keçirilməsi  bu  böyük məramlardan xəbər verir.

Azərbaycan dövləti xaricdə təhsil alan tələbələrlə əlaqələrin qurulmasına və işgüzar münasibətlərin yaradılmasına xüsusi önəm verir.  Dövlət Komitəsi fəaliyyətə başladığı ilk tədbirini  məhz   xarici ölkələrdə təhsil alan gənclərlə  keçirmiş və bu görüşdə qaldırılan problem və təkliflər komitənin fəaliyyətində nəzərə alınmışdır.

Bu gün xarici ölkələrdəki  azərbaycanlı gənclər təhsil aldıqları dövlətlərdə  müxtəlif səpkili dərnək və birliklər yaradır, digər soydaşlarımızı da buraya  cəlb etməklə, xarici ölkələrdə yaşayan azərbaycanlı gənclərin  bir araya gəlməsi, təşkilatlanması işinə yardım etmiş olurlar. Bu təşəbbüs və fəaliyyət Komitə  tərəfindən tam dəstəklənir və onların təkşkilatlanması üçün hər cür yardım göstərir. Bu cəmiyyətlərdən İstanbulda  «Xəzər» klubu, Ankarada «Araz» topluluğu  Tələbə Birliyi, İzmirdə «Azərbaycanlı Tələbələr Birliyi», Strasdurqda «Azərbaycanlı Tələbələr Assosiasiyası, Almaniyanın Essen şəhərində «Azərbaycanlı Akademiklər Birliyi», Sankt-Peterburqda «Azərbaycanlı Gənclər İttifaqı», Vyana şəhərində «Azərbaycanlıların Akademik Birliyi», Buxarestdə «Azərbaycan mədəniyyət və Gənclər Assosiasiyası», Moskva «Azərbaycanlı Tələbə Gənclər» cəmiyyəti Ümumrusiya Azərbaycan Konqresinin və Rusiya Azərbaycanlılarının Federal Milli-Mədəni Muxtariyyatının    «Tələbə və gənclərlə iş üzrə xüsusi komisiyaları»   və sair  adlarını   çəkmək olar. 

Xarici ölkələrdə təhsil alan tələbələrin icma və dərnəklər şəkilində təşkilatlanması bu gün də davam edir. Beləki, ABŞ-ın Sent-Luis şəhərində təhsil alan gənclərimiz «Azərbaycanlı Tələbələr Cəmiyyəti»,  Polşada «Azərbaycan informasiya Mərkəzi», Çexiyanın Burno şəhərində «Çexiya-Azərbaycan Tələbələrinin Dostluq» cəmiyyəti kimi təşkilatların yaradılması barədə komitəyə müraciətlər daxil olmaqdadır. Polşada yeni yaranmış bu təşkilat Qərbi və Şərqi Avropada təhsil alan azərbaycanlı tələbələrin  Qurultayının çağırılması ilə əlaqədar komitəyə müraciət ünvanlamış  və təklif hazırda Komitə tərəfindən  araşdırılır. 

Komitənin bir sıra ölkələrdə  iri miqyaslı tədbirlərin keçirilməsində tələbə cəmiyyətlərinin imkanları daxilində göstərdikləri fəallıq  təqdirəlayiqdir. Belə ki, cari ilin aprel ayında Almaniyanın Mayts şəhərində Dünya Azərbaycanlıları diaspor təşkilatları rəhbərlərinin I Forumunun, Strasburqda «Novruz bayramı» şənliklərinin keçirilməsində, İstanbul şəhərində «31 Mart Azərbaycanlıların soyqırımı Günü»nə həsr edilmiş yürüş-mitinqin təşkilində, Sankt-Peterburq şəhərində  «Ümummillilider Heydər Əliyevin yubileyi»nə həsr edilmiş təntənəli bayram tədbirinin, Türkiyənin İzmir şəhərində «Azərbaycan Xalq Cumhuriyyətinin yaradılmasının 85 illiyi yubileyi»nə həsr edilmiş bayram tədbirlərinin təşkilində, Fransada «20 Yanvar» və «Xocalı soyqırımı» ilə bağlı tədbirlərin keçirilməsində   tələbə cəmiyyətləri fəal iştirak etmişlər. 

Hesabat dövrü ərzində Xarici Ölkələrdə Yaşayan Azərbaycanlılarla İş üzrə Dövlət Komitəsi  xüsusi diqqəti xaricdə yaşayan soydaşlarımız arasında  Azərbaycan dilinin qorunub saxlanılmasına və yeni nəslin bu işə  qoşulmasına yönəltmişdir. Bir sıra ölkələrdə Azərbaycan dilində «Bazar günü» məktəblərinin açılması, onların dərs vəsailərii ilə təmin istiqamətində artıq müəyyən işlər görülmüşdür. Belə ki, Ukrayna Azərbaycanlıları Konqresi həmin ölkənin müxtəlif şəhərlərində 6, Ümumrusiya Azərbaycan  Konqresi 15 belə  məktəb açmışdır. Ukraynanın Xarkov şəhərində fəaliyyət göstərən məktəb isə dövlət tərəfindən maliyyələşdirilir. Hazırda Moskvada fəaliyyət göstərən etnomədəniyyət komponentli ümumtəhsil məktəbində 360 azrbaycanlı təhsil alır. Eyni zamanda Moskva Dövlət Beynəlxalq Münasibətlər İnstitutu, Kiyev Milli Universiteti, Fransa Şərq Mədəniyyətləri və Dilləri İnstitutu və digər mötəbər elm-təhsil mərkəzlərində Azərbaycan dilinin tədrisinin aparılması başlanmışdır. 

Hesabat ili ərzində Qazaxıstan Respublikasının Almatı, Astana, Karaqanda, Petropavlovsk, Taldı Kurqan, Qırğızıstanın Kant, İsveçin Stokholm, Höteborq, Almaniyanın Essen, Berlin, Norveçin Stokolm, Moldaviyanın Kişinyov şəhərlərində «Bazar Günü» məktəblərinin açılmasına nail olunmuşdur. Özbəkistanın  paytaxtı Daşkənd şəhərində milli arxitektura üslubunda inşası başa çatmış «Azərbaycan Evi»ndə bu yaxınlarda idman mərkəzi, kitabxana və ana dili kursları fəaliyyət göstərəcəkdir.    

Təhsil Nazirliyi ilə azərbaycanlıların kompakt halda yaşadıqları bölgələrdə – Gürcüstanda, Rusiyanın regionlarında olan Azərbaycan məktəblərinə, eləcə də digər MDB ölkələrində fəaliyyət göstərən «Bazar günü» məktəblərinin birgə tədris proqramları, metodik vəsaitlər, dərsliklərlə təminatı gücləndirir, soydaşlarımızın övladlarının dil, ədəbiyyat, tarix və mədəniyyətlə bağlı ədəbiyyatla təminatı  yollarını araşdırır.

İsveçin ASA Xalq Universitetinin təşkil etdiyi Azərbaycan dili kurslarının dinləyiciləri üçün 2003-cü ilin oktyabr ayında Bakıda Nəsimi adına Dilçilik  İnstitutunda, Dillər Universitetində, Tibb Universitetində mühazirələr təşkil olunmuş, Bakının tarixi yerlərinə gəzintilər və  teatr tamaşalarına baxış təşkil edilmişdir. 
2003-cü ilin yanvar ayından Dövlət Komitəsinin rəsmi İnternet saytı fəvliyyətə başlamışdır. Regionlarda Azərbaycan diasporunu çoxsaylı mətbu orqanları olan UAK-ın «Azərbaycanın səsi», Dnepropetrovsk Azərbaycanlıları liqasının «Oqni Azerbaydjana», Dnepropetrovskda «Savalan», Belorus Azərbaycanlıları Konqresinin «Dan ulduzu», İngiltərədə «Ana yurdu», RF-nın Milli-mədəni muxtariyyatının «Azərros», UAK-ın «Azerbaydjanskiy Konqress», Moskvada Azərbaycan cəmiyyətinin «Azərbaycan diasporu», Rostov vilayətində «Dostluq-Drujba», Sverdlosk vilayətində «Azərbaycan», Mariy-El Respublikasında «Vətən», İvanovo vilayətində «Azərbaycan media», Ulyanovsk vilayətində «Qolos Azerbadjana», Sankt-Peterburq şəhərində «Azəri», Çelyabinsk şəhərində «Ozan», Voronej şəhərində «Birllik», Surqut şəhərində «Birlik» qəzetləri, İsveçdə «Azərbaycan», Hollandiyada «Azərbaycan-Niderland News», Fransada «Körpü-Le-pont», Almaniyada «Körpü» jurnalları vasitəsilə ölkəmiz haqqında məlumatlar müntəzəm olaraq soydaşlarımıza çatdırılır. 

Dünya Azərbaycanlılarının bir araya gələrək təşkilatlanması, müstəqil  dövlətimiz ətrafında siyasi, iqtisadi, mənəvi birliyinin təmin olunması prosesinin təbliği, diaspor quruculuğunda yaranmış problemlərin araşdırılması, xarici ölkələrdə yaşayan soydaşlarımızın milli şüurunun qorunması, ana dilimizin , mədəniyyət, milli adət-ənənələrimizin  yaşadılması yönümündə təkliflərin ortaya çıxarılması, müasir Azərbaycan diasporunun inkişaf mərhələlərinin işıqlandırılması, Azərbaycan diaspor təşkilatlarının görünməyən məqamlarının üzə çıxarmaq məqsədilə Komitə tərəfindən 2003-cü ilin yanvar ayının 10-dan dekabr ayının 20-dək  «Azərbaycan diasporunun formalaşması problemləri və lobbi quruculuğu» mövzusunda ən yaxşı məqalə müsabiqəsi keçirilmişdir.  Hazırda Komitə tərəfindən müxtəlif dövrlərdə xarici ölkələrdə yazıb-yaratmış, Azərbaycan diasporunun tanınmış nümayəndələri haqqında avtobioqrafik məlumatların toplanması və «Azərbaycan diasporunun görkəmli nümayəndələri» adlı çoxcildli kitabın I cildinin nəşri ilə bağlı materiallar toplanır.  

Şərq və Qərbin qovşağında yerləşən Azərbaycan dövlətinin  bütün dünyaya təbliğ edlməsi, dünya mədəniyyətinin zənginləşdirəcək qədim təkrarolunmaz tarixi-mədəni irsi vardır. Yüksək mədəni dəyərlərə, humanist ideyalara əsaslanan dərin fəlsəfi məzmuna və estetik əhəmiyyətə malik, məhəbbət, dostluq, ədalət, gözəllik hisslərini aşlayan mədəni irsimizin öyrənilməsi, mənimsənilməsi, təbliği və inkişafı Xaricdə Yaşayan Azərbaycanlılarla İş üzrə Dövlət Komitəsinin hesabat ilində  də maraq dairəsində saxlanılmışdır.

Ötən dövr ərzində mədəni irsimizin, klassik ədəbiyyatımızın, folklorumuzun, musiqimizin təbliği ilə bağlı,  azərbaycanlı adını xarici ölkələrdə şərəf və ləyaqətlə daşımış tanınmış soydaşlarımızın adlarının əbidələndirilməsi məqsədi ilə bir sıra tədbirlər həyata keçirilmişdir.

Bu sırada Moskvada, Mayntsda, Strasburqda, Malmödə, Londonda keçirilən mədəni- kütləvi tədbirləri  qeyd etmək yerinə düşərdi. Kosmos  bilicisi mərhum Kərim Kərimovun 85, maestro Niyazinin 90, görkəmli bəstəkar Fikrət Əmirovun 80 illik yübileyləri Moskvada, İttifaqlar evinin sütunlu salonunda təntənəli şəkildə qeyd edildi. «Voprosı istorii» jurnalının baş redaktoru Əhməd İsgəndəorovun «İmperiyanın qürubu» əsərinin Bakının bir sıra ali təhsil ocaqlarında   və Novosibirsk şəhərində həmyerlimiz Mirkazım Seyidovun «Bir medalın iki üzü» və «Sənə şerlər qoşuram Vətənim» adlı  kitablarının təqdimat mərasimləri, Londonda gənc şairə Nigar Həsənzadənin «Arazın otayı, bu tayı» mövzusunda yaradıcılıq gecəsi,  Yekatirinburqda keçirilən «Ural Xalqları» günlərində Azərbaycana xüsusi dəvət göndərilməsi, Sankt-Peterburq şəhərinin «Buz» sarayında, İzmirin «Gündoğdu» meydanında, Moskvanın «Lujniki» idman kompleksində, Ankaranın «Sakariya» zalında, Vaşinqtonun «Fermont» otelində komitənin Azərbaycan diaspor təşkilatlarının iştirakı ilə keçirdiyi tədbirlərdə  Azərbaycan incəsənət ustalarının konsert proqramları  da bu təbliğatdan xəbər verir.

Bundan başqa Ümumrusiya Azərbaycan Konqresinin  Çuvaşiya regional təşkilatının təşəbbüsü ilə Çeboksari şəhərində dahi şairimiz Nizami Gəncəvinin abidəsinin açılışı, Moldova Azərbaycanlıları Konqresinin təşəbbüsü ilə Kişinyov şəhərində Nizami adına parkın salınması  təşəbbüsün dəstəklənməsi, ABŞ-nın St Louist ştatında Türk və Azərbaycan diaspor nümayəndələrin təşəbbüsü ilə Sent Lui Mərkəzi kitabxanası və muzeyində Azərbaycanla bağlı  güşənin açılması, Almaniyanın Berlin şəhərində «Azərbaycan evi»nin, ABŞ-nın Vaşinqton şəhərində «Azərbaycan-Amerika Ticarət Palatası»nda «Azərbaycan İRS» qalereyasının və Ukrayna Azərbaycanlıları Konqresinin və Almaniyada «Odlar Yurdu» cəmiyyətinin   təşəbbüsləri  ilə  Kiyev  şəhərində və Berlindəki «Azərbaycan Evi»ndə «Azərbaycan İRS» qalereyalarının  açılış mərasimləri, ABŞ-nın Nyu-York şəhərindəki Amerika Təbii-Tarix Muzeyində Azərbaycana həsr edilmiş ekspozisiyanın açılışı ilə bağlı, Almaniyanın Berlin şəhərinin Nyu Köln rayonunda «Azərbaycan evi» nin  fəaliyyətə başlaması, Ukraynanın Kiyev şəhərində Heydər Əliyev adına Beynəlxalq Əlaqələr və Sosial Elmlər İnstitutunda, Daşkənd şəhərindəki Heydər Əliyev adına «Azərbaycan evi»ndə ümummilli liderimiz Heydər Əliyevin büstlərinin  açılış mərasimləriin təşkili bu qəbildən olan tədbirlərdəndir. 

II dünya müyaribəsində Ukraynanın Sevastopol şəhərinin yaxınlığında «Sapun-Qara»nın azad edilməsi zamanı həlak olan Azərbaycanlı döyüşçülərin şərəfinə ucaldılmış abidə kompleksin əaslı təmirinin başa çatdırılması və təntənəli açılışı, Rusiya Federasiyasının Sankt-Peterburq şəhərində «Leninqrad blokadası zamanı həlak olmuş azərbaycanlıların xatirəsinə» həsr edilmiş memorial lövhənin, Belorus Respublikasının Mogilyov şəhərində Sovet İttifaqı Qəhrəmanı həmyerlimiz Aslan Vəzirov adına küçədə xatirə lövhəsinin açılış mərasiminin, Moldova və Belorus Respublikalarında «Azərbaycan Kino filmləri  həftəsi»nin, Dünya azərbaycanlıları arasnda mini  futbol üzrə I turnirin təşkili dən ötən dövrün tədbirləri sırasına daxildir.

Azərbaycanın başına gələn faciələrin beynəlxalq aləmə çatdırılması istiqamətində  komitə və yerli Azərbaycan icma və birlikləri fəal çalışmaqdadırlar. 2003-cü ilin əvvəlində  «20 Yanvar» faciyəsilə bağlı dünyanın azərbaycanlılar yaşayan əksər ölkələrində anım mərasimləri keçirildi. İstər Rusiyada, istərsə də ABŞ və Avropa ölkələrində  dünya azərbaycanlıları « 20 Yanvar» faciəsinin günahkarlarını lənətlədilər. Xocalı faciəsi ilə bağlı  keçirilən tədbirlər öz möhtəşəmliyi  ilə seçilmişdir. Türkiyədə, Strasburqda, Nyu-Yorkda  Dövlət Komitəsinin təşəbbüsü ilə  keçirilən bütün tədbirlərdə bu ölkələrin vətəndaşları Qarabağ probleminin  gerçək mahiyyyəti  ilə daha yaxından tanış oldular.   

2003-cü ildə  Brussel şəhərinin mərkəzi meydanında çadır qurulması, faciə ilə bağlı video film və fotoşəkillər nümayiş etdirilmiş və çadıra gələn minlərlə insana faciələrimizlə bağlı məlumat verilmişdir. Bundan başqa Xocalı faciəsi ilə bağlı BMT-nin Stokholmdakı nümayəndəliyi qarşısında nümayii,  Moldova Azərbaycanlıları Konqresinin  Kişinyov şəhərində BMT-nin və ATƏT-in nümayəndəlikləri qarşısında etiraz mitinqi, Haaqa şəhərində Beynəlxalq Məhkəmə qarşısında «Azərbaycan-Niderland», «Azərbaycan-Türk Kültür Cəmiyyətinin» və «Qartal» Azərbaycan Gənclər təşkilatının, Berlndə «Odlar Yurdu» cəmiyyətinin təşəbbüsü ilə Ermənistan Respublikasının Almaniyadakı səfirliyi  qarşısında etiraz nümayişləri, Madriddə «Azəri» cəmiyyətinin, Buxarestdə «Rumun-Azərbaycan» dostluq cəmyyətinin, Nyu-Yorkda «Amerika-Azərbaycan» cəmiyyətinin, Türkiyənin İstambul, Bursa, İzmir, Manisa və Adana şəhərlərindəki «Azərbaycan Kültür və Danışma» dərnəklərinin, Tallin şəhərində «Aydan» mədəniyyət mərkəzinin, «Estoniya Azərbaycan İcması»nın və «Qürbət» cəmiyyətinin, Vilnusda «Litva Azərbyacanlıları Cəmiyyəti»nin Ümumrusiya Azərbaycan Konqresinin və Ukrayna Azərbaycanlıları Konqresinin faciələrimizlə əlaqədar keçirdikləri anma mərasimləri ötən il ərzində keçirilmiş tədbirlərin qısa xronikasıdır.

 «31 Mart Azərbaycanlıların  Soyqırımı Günü» ilə əlaqədar Azərbaycanın başına gətirilən faciələri əks etdirən təsviri sənət əsərlərinin yaranması və onların  müxtəlif ölkələrdə nümayiş etdirmək məqsədilə ötən ilin mart-fevral aylarında Komiə tərəfindən «Faciələrimiz» mövzusunda qrafika və rəngkarlıq janrları üzrə sərgi-müsabiqəsi keçirilmişdir. Müsabiqəyə yekun vurulmuş, qaliblər mükafatlandırılmışlar. Belə tədbirlərdə məqsəd xalqın tarixi yaddaşının bərpası, baş vermiş olayların düzgün dəyərləndirilməsi, eyni zamanda vətənpərvərlik tərbiyəsi istiqamətində işin düzgün təşkilidir. Gələcəkdə də belə tədbirlərin keçirilməsi, onların miqyasının genişləndirilməsi planlaşdırılır.

«Xaricdə Yaşayan Azərbaycanlılarla bağlı Dövlət Siyasəti haqqında» Qanuna uyğun olaraq xaricdə yaşayan azərbaycanlıların Azərbaycan Respublikasının ərazisində olarkən ölkəmizin vətəndaşları ilə bərabər bütün hüquqlardan istifadə edə bilmələri, xaricdə yaşayan azərbaycanlılara iqtisadi və sosial sahədə güzəştlərin və münbit şəraitin nəzərdə tutulması bu baxımdan çox əhəmiyyətli məsələlərdir.

Eyni zamanda, xaricdə yaşayan soydaşlarımız arasında olan iş adamlarının Azərbaycanın iqtisadiyyatına cəlb edilməsi, sərmayə qoyluşu istiqamətində Komitə tərəfindən məqsədəyönlü iş aparılır. Müxtəlif görüşlər, izahat işləri nəticəsində onlar tarixi Vətənlə iqtisadi əlaqələrin inkişafının həm  Azərbaycanın, həm də vətəndaşı olduqları ölkələrin mənafelərinə  tamamilə cavab verdiyini, bu əməkdaşlığın diasporun maddi imkanlarının genişləndirilməsində əhəmiyyətini dərk edirlər.  Azərbaycanın iqtisadi qüdrətinin daha da artırılmasına yönəldilmiş bu tədbirlər öz bəhrəsini  verməkdədir. İqtisadi təməl üzərində qurulan mənəvi əlaqələr, kooperativ maraqlara söykənən bağlılıq müasir dövrümüzün tələblərinə, diasporanın maddi imkanlarının yüksəldilməsinə tam cavab verməkdədir.   

2003-cü ilin oktyabr ayında Türkiyənin Qəbzə şəhərində «Azərbaycan dünən, bu gün və sabah» mövzusunda «Qəbzə Gənc İş Adamları» dərnəyinin təşkil etdiyi seminar-konfrans da məhz bu problemə həsr edilmişdir. Komitə diaspor təşkilatları nümayəndələrinin köməyi ilə iqtisadi lobbiçilik – Azərbaycanın dostlarının əhatəsinin genişləndirilməsi sahəsində də müvafiq tədbirlər keçirir. Fərəhləndirici haldır ki, bu gün əcnəbi iş adamlarının Azərbaycan iqtisadiyyatına sərmayə qoyluşuna cəlbində soydaşlarımız fəal iştirak edirlər. 

Təşkilatlanmış Azərbaycan cəmiyyətlərinin yerləşdikləri ölkənin, bölgənin və ya şəhərin ictimai-siyasi həyatında fəal iştirak etmələrini təmin etməyi, keçirilən seçkilərə soydaşlarımızın təsiretmə mexanizmlərinin hazırlanmasına nail olmaq əsas məqsədlərdəndir. Soydaşlarımız yaşadıqları ölkələrin ictimai-siyasi proseslərində yaxından iştirak edir, konkret məsələlərdə öz sözlərini, tarixi Vətənlərinin mənafelərinə cavab verən miövqeylərini bildirirlər. Son on ildə Azərbaycan diasporunun liderlərindən söhbət açdıqda ictimai birliklərin səviyyəsində adları çəkilirdisə artıq ayrı-ayrı dövlət strukturlarında həmyerlilərimiz çalışırlar. Belə ki, bir sıra dövlətlərin rəsmi strukturlarında, ictimai təşkilatlarında azərbaycanlıların sayı çoxalmışdır. Estoniya seymində soydaşımız E.Əfəndiyevin, Türkiyə Böyük Millət Məclisində azərbaycanlıların təmsil olunması Rusiya Federasiyasının  Dövlət Dumasına seçkilərində 3 nəfər həmyerlimizin  ilk dəfə olaraq namizədliklərinin qeydə alınması, Volqoqrad Vilayət Dumasına 2 soydaşımızın deputat seçilməsi, Ukrayna Radasının bu ilki seçkilərində soydaşlarımızın fəal iştirakı, Rusiyada, Ukraynada, Litvada, Qazaxıstanda, ABŞ-nın və Avropanın bir sıra rəsmi strukturlarında soydaşlarımızın təmsil olunmaları  Azərbaycan diasporunun ictimai-siyasi fəallığından irəli gəlir.

Hesabat dövrü ərzində Dövlət Komitəsi həmvətənlərimizlə əlaqə sahəsindəki işlərin həqiqi vəziyyətini öyrənmiş, bu prosesdə soydaşlarımızın mövcud olan sosial-məişət və mədəni problemlərinin araşdırılması və təhlili, həmin məlumatların qiymətləndirilməsinə dair informasiya bazasının yaranmasını, hadisələrin proqnozlaşdırılması və analitik təhlil işlərinin aparılmasını nəzərdə tutur. Komitənin apardığı müşahidələr və araşdırmalar nəticəsində belə bir qənaət əldə olunmuşdur ki, bir çox dünya ölkələrində yaşayan soydaşlarımızın, eləcə də əmək miqrasiyası ilə bağlı həmin ölkələrə müvəqqəti getmiş Azərbaycan vətəndaşlarının   hüquqlarının   qorunması, həm də onlara hüquqi yardım göstərilməsi, eyni zamanda soydaşlarımızın mədəni-təhsil və informasiya ehtiyaclarının ödənilməsi günün vacib tələblərindəndir.

